
"Pran Devan Plon™ Rapo Chak Mwa Desanm

Sijé: Dokiman Modifye sou Plon pou Met Pwopriyete yo, Lod Pwodiksyon Dosye a, ak
Pwogram Pré HPD pou Reyabilitasyon Modere pou Bilding ki Pi Ansyen yo Gen ladan Kounye
a Finansman pou Reparasyon Penti abaz Plon

Nan angajman nou pran pou bay mét pwopriyete yo enfomasyon sou obligasyon yo genyen dapre
lalwa, Depatman Konsevasyon ak Devlopman Lojman Vil New York (Housing Preservation and
Development, HPD) ap pibliye yon seri bilten chak twa mwa sou enténét ak nan imél. Chak bilten
ap souliye yon sel aspé nan lwa a, epi bilten an pa la pou kouvri tout lwa ak rég ki aplike yo. Ale
sou Sitweb HPD a pou li bilten sa a ak ansyen bilten yo nan 10t lang.

Bilten sa a konsantre sitou sou sa ki egzijib pou pwopriyeté yo komanse nouvo ane a nan
konfomite, ansanm ak NOUVO egzanp fom, ak pou prepare pwopriyeté yo pou pwochen
verifikasyon dosye yo. Genyen denye nouvel tou pou Avi sou Kontra lwaye/Komansman
Okipasyon, Aplikasyon pou Egzansyon ak yon amannman nan Rég Vil New York yo konsénan
prevansyon ak kontwol anpwazonnman ak plon. Finalman, jwenn enfomasyon sou Pwogram Pre
HPD pou Reyabilitasyon Modere a pou bilding ki pi ansyen yo ki gen ladan kounye a finansman
pou reparasyon penti abaz plon.

Piblikasyon sa a la pou bay enfomasyon sélman epi li pa reprezante yon konsey legal.
Enfomasyon sa yo pa yon deskripsyon konplé oswa final pou tout responsablite pwopriyeté ak
lokate yo pou sa ki konséne Iwa ak rég anrapo ak lojman nan Vil New York.

Komanse Ane 2020 an nan Konfomite avek Lwa Lokal 1 ane 2004

Lwa Lokal 1 ane 2004 la (Lwa lokal 1) egzije pou pwopriyeté yo mennen aktivite ki gen rapo ak
penti abaz plon. Pwopriyete yo dwe konséve dosye tou pou aktivite sa yo pandan omwen 10 zan
epi, apati mwa me 2020, yo dwe sétifye konfomite avek aktivite sa yo kom yon pati nan
anrejistreman anyeél pwopriyete a. Sanksyon yo ka gwo si yo pa mennen aktivite sa yo ak
konséve dosye sa yo. Pou ede ou pou konfomite, HPD bay an detay anba a etap ou dwe swiv yo
epi li kreye egzanp fom pwopriyete yo Ka itilize pou dokimante konfomite. Egzanp fom sa yo
disponib sou sit entenét HPD a epi yo gen lyen anba a nan deskripsyon an.

1. Voye Avi Anyel la pou jwenn si gen yon timoun ki poko gen sizan (6 lane) k ap viv nan
yon inite lojman oswa Ki pase ladan regilyéman 10 edtan pa semén oswa plis. Mennen
anket si lokate a pa reponn.

e Ant 1lye janvye ak 16 janvye, pwopriyete lojman miltip ki te bati anvan ane 1960 (oswa ant
1960 ak 1978 si pwopriyeté a konnen gen penti abaz plon ladan) oblije remet yon

o Avi Anyel (ann Anglé ak an Panyol) bay chak lokate epi pran avi ki fin ranpli a nan men
lokaté a nan dat 15 fevriye oplita
o Avi Anyel la mande lokaté a pou li devwale si gen yon timoun ki poko gen sizan (6 lane)

Ki abite nan inite lojman an.

o Apatide lye janvye 2020, definisyon “abite” se “pase regilyéman 10 édtan pa semén oswa
plis nan yon inite lojman”, ki gen ladan yon timoun ki abite nan apatman an oswa yon
timoun Ki jis vizite apatman an pandan peryod tan sa a.

o Enpotan: Pwopriyete yo pa kapab itilize menm Avi Anyel ak ane pase! Akoz chanjman
ki endike anwo a, pwopriyete yo dwe itilize nouvo fom lan an janvye 2020. Yo te fe
mizajou nan lyen vésyon avi a pou montre definisyon sa a. (N ap fé ou konnen vésyon sa
a ki anwo a ede pwopriyeté a tou nan zafé konfomite pou pwoteksyon fenet ki pemet li
regle de (2) egzijans ak yon sel fom!)

o Tout inite lojman sa yo kote yo jwenn gen yon timoun ki abite ladan dapre definisyon ki
anwo a dwe enspekte pou danje penti abaz plon, jan li dekri nan nimewo 2 ki anba a.
Kenbe prev ke yo te remét avi sa a epi kenbe avi ki ranpli yo te resevwa nan men lokate a. Avi
sa a enpotan paske li detéemine kikote pwopriyeté a dwe fe Iot aktivite obligatwa ki nesese

dapre Lwa Lokal 1, tankou ankét anyel la ak respekte pratik travay an sekirite yo.

Asire lokaté ou yo konnen kikote pou yo voye avi sa a tounen. Si lokate a pa voye avi ki ranpli

a tounen nan dat 15 fevriye oplita, pwopriyeté a dwe fe enspeksyon swivi ant 16 fevriye ak

lye mas pou eseye cheche konnen si yon timoun ki poko gen sizan (6 lane) abite nan inite

lojman an oswa li pase regilyeman plis pase 10 édtan ladan. Yon pwopriyeté dwe konseve
dosye pou tantativ li te fé pou kontakte lokaté a pou mennen anket la.

Si pwopriyete a PA resevwa avi ki ranpli a nan men lokaté a epi li pa kapab chéche konnen

nan ankéet swivi sa yo si gen yon timoun ki poko gen sizan (6 lane), pwopriyete a dwe aveti

Depatman Sante ak ljyen Mantal (Department of Health and Mental Hygiene, DOHMH) alekri

tou pou fé konnen lokate a pa te voye avi a tounen. Pwopriyete a dwe poste notifikasyon an ba

DOHMH nan:

Department of Health and Mental Hygiene — Healthy Homes
125 Worth Street, Sixth Floor,
CN58 New York, NY 10013
e Pwopriyeté a dwe konseve yon kopi notifikasyon DOHMH la tou.
e HPD te kreye fom pou ede yon pwopriyeté gen dokiman ki di li te voye avi a, yo te voye
avi a tounen, oswa nenpot enspeksyon swivi ki te fét si lokate a pa te voye avi a tounen:
Egzanp FOm pou Konfomite ak Livrezon Avi Anyel

2. Fe anket anyel la ak repare penti deteryore.

e Depi pwopriyeté a konnen ki inite lojman ki gen yon timoun k ap viv nan inite a oswa ki
pase regilyeman 10 édtan pa semen oswa plis nan yon inite, pwopriyeté a dwe fé yon anket
vizyel (ak je) pou chéche danje penti abaz plon ki ka genyen.

e Ou pa bezwen anboche yon pwofesyonél pou mennen anket anyel vizyel la. Men, HPD
tre rekomande pou moun ki mennen anket sa a swiv fomasyon sou enténet Depatman
Lojman ak Devlopman Iben federal (Department of Housing and Urban Development) offri
pou ede moun lan konnen kisa pou li cheche. Ankeét sa a se yon enspeksyon vizyél pou
chéche penti k ap dekale, sifas ki ka moulen nan bouch (tankou baz feneét), sifas anba ki
deteryore, sifas fwotman (pot oswa fenét pentire yo) ak sifas enpak yo. Li dwe gen ladan

chak sifas nan chak chanm nan inite lojman an, ansanm ak andedan klozét ak amwa yo.
Moun ki mennen anket la dwe konseve dosye sou sa li te we epi HPD te kreye egzanp fom
pou ede yo fe sa: Egzanp FOm pou Konfomite avek Anket Anyel

e Apre li fin fe enspeksyon vizyél la, pwopriyeté a oblije bay lokatée a yon kopi rezilta
enspeksyon an.

e Pwopriyeté a dwe fé enspeksyon vizyel sa a tou nan nenpot zon komen bilding (tankou
yon lobi, yon koulwa, oswa yon eskalye) nan bilding kote yon timoun abite.

e Apre sa, pwopriyeté a dwe repare nenpot penti deteryore plop plop. Si yo te jwenn penti k
ap dekale sou yon sifas kote pwopriyete a pa gen okenn dokiman ki endike si gen penti
abaz plon sou sifas la, pwopriyeté a dwe sipoze gen penti abaz plon, epi anboche kontrakté
ki sétifye komsadwa pou fe reparasyon yo san danje epi byen vit, oswa (si ou panse pa gen
okenn plon nan penti a paske miray la se yon miray néf, pa egzanp) pou teste penti k ap
dekale a epi kenbe prev nan dokiman ki endike sifas la pa gen plon. Ou dwe konséve tout
dokiman konsénan nenpot travay kontrakte apwopriye fe. Gade nan nimewo 4 ki anba a
pou jwenn plis enfomasyon sou pratik travay an sekirite yo.

3. Fe travay ki nesese yo nan inite lojman yo le yo vid.

Lé yon inite lojman chanje lokate, Lwa lokal 1 egzije pou pwopriyeté yo fe seten aktivite penti
abaz plon ki konsantre sou rann apatman an san danje pou yon nouvo lokate ak anvan nouvo
lokaté a vin abite nan apatman an (kit wi ou non nouvo lokaté a te gen yon timoun lé li te antre
nan apatman an pou vin abite a). Yo rele sa “woulman”.

Pwopriyete yo dwe:
e Korije tout danje penti abaz plon ak tout gwo domaj kache yo, Ie domaj kache sa yo
egziste. Sa ta vle di omwen grataj imid ak pentire.
e Prevwa elimine penti abaz plon sou sifas ki ka moulen ki gen prev mak dan oswa
kondane sifas la ak yon materyel ankapsilan di, ki ka reziste kont peforasyon.

e Prevwa elimine tout penti abaz plon sou sifas fwotman yo sou tout pot ak
ankadreman pot yo.

e Prevwa elimine tout penti abaz plon sou sifas fwotman yo sou tout fenét yo oswa prevwa
enstalasyon pwi fenet oswa koulis fenet ranplasman sou sifas fwotman yo.

e Rann lis ak netwayab tout planche vid yo, baz fenet yo, ak pwi fenet yo nan inite lojman
an.

Tout travay yo dwe fet selon pratik travay an sekirite yo ki dekri nan nimewo 4 anba a. Answit,
pwopriyeté yo dwe sétifye yo respekte egzijans woulman yo sou Avi Kontra
Iwaye/Komansman Okipasyon an (vesyon sa a anplas 1ye janvye 2020) ke li bay nouvo lokaté
a avek kontra Iwaye a epi bay nouvo lokaté a dokiman lé li mande sa ansanm ak yon kopi tiliv
DOHMH la. Dekouvri plis enfomasyon sou egzijans Avi Kontra Lwaye/Komansman
Okipasyon an anba a.
HPD te kreye egzanp fom pou yon pwopriyeté dokimante li te fé enspeksyon woulman an:
Egzanp Fom pou Konfomite avek Woulman Ié Lojman Vid

4. Respekte pratik travay an sekirite

Department of F R EE

Housing Preservation NYC
& Development



https://www1.nyc.gov/assets/hpd/downloads/pdf/lease-commencement-of-occupancy-notice.pdf
https://www1.nyc.gov/assets/hpd/downloads/pdf/lease-commencement-of-occupancy-notice.pdf
https://www1.nyc.gov/assets/hpd/downloads/pdf/Fix-lead-paint-hazards-english.pdf
https://www1.nyc.gov/assets/hpd/downloads/pdf/Fix-lead-paint-hazards-english.pdf
https://www1.nyc.gov/assets/hpd/downloads/pdf/turnover-vacancy-sample-compliance-forms.pdf
https://www1.nyc.gov/assets/hpd/downloads/pdf/turnover-vacancy-sample-compliance-forms.pdf

December 2019

Lwa Lokal 1 ane 2004 la egzije pou pwopriyeté yo respekte epi konséve prev ke yo te itilize
pratik travay an sekirite pou tout travay reparasyon nan yon inite lojman oswa zon komen nan
bilding kote yon timoun ki poko gen 6 lane abite, le gen deranjman plis pase 2 pye kare penti
abaz plon oswa yon penti yo pa konnen ki kantite plon li genyen.

e Pwopriyete a dwe itilize kontrakte ki setifye nan Ajans Federal Pou Pwoteksyon
Anviwonman (Environmental Protection Agency, EPA) epi nivo sétifikasyon an ogmante
si travay y ap fé a gen plis pase 100 pye kare, oswa si li egzije pou retire de (2) fenét oswa
plis, si travay la ap fét pou reponn yon vyolasyon, oswa si se pou eliminasyon presizeman.

e Poutravay ki pa koresponn ak egzijans elve sa yo, pwopriyete a dwe anboche yon antrepriz
kontrakte ke Ajans Federal Pou Pwoteksyon Anviwonman (EPA) setifye pou fe
renovasyon (ki rele Renovasyon, Reparasyon ak Penti oswa [Renovation, Repair and
Painting, RRP). Sit entenét EPA a gen enfomasyon sou pwogram Renovasyon, Reparasyon
ak Penti (RRP) an. Apre travay la fin fet, yon Enspekté Plon oswa yon Evalyaté Risk Ki
sétifye nan EPA dwe pran echantiyon pousye pou konfime zon lan pa gen pousye ki
kontamine avek plon, anba nivo Lwa Lokal 1 ak Reg HPD yo prevwa. Pwopriyeté yo dwe
konséve kopi sétifika antrepriz la ak travayé yo pou travay la ak echantiyon pousye yo,
rezilta echantiyon pousyé yo, ak nenpot bodwo oswa dokiman anrapo ak travay ki fet la.

e Egzijans sétifikasyon RRP a konsene plonbye, elektrisyen, chapant, elatriye, si gen nenpot
travay y ap fé kote yo ta deranje penti.

e Ou ka jwenn plis detay sou pratik travay an sekirite yo nan Gid HPD sou Pratik Travay an
Sekirite dapre Lwa Lokal 1 ane 2004 ak nan yon bilten HPD te pibliye nan mwa septanm.

e Siou pa respekte pratik travay an sekirite yo, Depatman Bilding oswa Depatman Sante ak
ljyen Mantal kapab bay kontravansyon pou vyolasyon!

HPD te kreye yon fom pou ede yon pwopriyeté konnen kilé egzijans pou dokimante pratik
travay an sekirite Lwa Lokal 1 an aplike: Egzanp Fom pou Konfomite avek Pratik Travay an
Sekirite

Odit Dosye Pwopriyeté

HPD ap komanse mennen aktivite yo pou fe odit nan dosye an rapo ak plon ki dekri anwo
a pou jwenn si yon met pwopriyete konfome li avék Lwa Lokal 1 2004 la. HPD pral idantifye
bilding lojman miltip ki te bati anvan 1960 pou fé odit (nan kategori ki idantifye nan lwa a) epi
bay yon Lod pou Pwodiksyon Dosye.

Lod Pwodiksyon Dosye a egzije pou met pwopriyete yo soumét dokiman annapre la yo pou
pwopriyete yo nan 45 jou oplita apre demann lan:

e Kopi dosye pou distribisyon ak ranmasaj Avi Anyel la

e Kopi dosye pou anket anyél ki fet yo

e Kopi dosye pou travay ki te fét pou korije vyolasyon danje penti abaz plon ki louvri epi ki
pa sétifye, ansanm ak dokiman sou pratik travay yo te itilize yo

e Kopi dosye pou tout travay ki pa pou vyolasyon, ki te deranje penti abaz plon oswa penti

Department of F R EE

Housing Preservation NYC
& Development




December 2019

yo pa konnen si gen plon ladan, nan yon inite lojman kote yon timoun ki poko gen sizan
(6 lane) abite oswa nan zon komen nan bilding lan, ansanm ak dokiman sou pratik travay
yo itilize yo

e Kopi dosye pou tout travay ki fét nan woulman nenpot inite ki pral gen yon nouvo lokasyon
ansanm ak dokiman sou pratik travay yo itilize ak rezilta tes eliminasyon pousye
kontamine ak plon yo

Y ap bay Lod Pwodiksyon Dosye tou ak yon seri afidavi pou ranpli. Yon met pwopriyete ki pa
reponn Lod Pwodiksyon Dosye a ap resevwa yon vyolasyon danje Kategori “C” touswit epi li
kapab sibi vyolasyon anplis. Met pwopriyete yo ap responsab pou yon penalite sivil ki pa mwens
pase $1,000 epi pa plis pase $5,000 pou vyolasyon sa a. Yon mét pwopriyete kapab sibi sanksyon
sivil tou, espesyalman si li pa fe notifikasyon ak enspeksyon anyel la ak si li pa fe aktivite
obligatwa yo 1é gen woulman lokasyon yon lojman.

Dokiman Ajou Chak Mét Pwopriyete Bezwen

Kontra lwaye/Komansman Okipasyon: Mét pwopriyete yo oblije bay Avi Kontra
Lwaye/Komansman Okipasyon pou Prevansyon Danje Penti Abaz Plon (vésyon sa a ap anplas
lye janvye 2020) a nouvo okipan yo kom yon mwayen pou chéche konnen si yon timoun ki
poko gen sizan (6 lane) pral abite (pral pase regilyeman 10 edtan pa semen oswa plis) nan inite
lojman an ansanm ak yon kopi tiliv DOHMH la. Pwopriyeté yo dwe setifye tou sou avi sa a ke
yo te fé travay woulman obligatwa yo anvan nouvo okipan yo vin abite nan inite lojman an. Avi
sa a obligatwa tou nan lé renouvélman kontra lwaye a.

Aplikasyon pou Egzansyon: Mét Pwopriyete yo kapab anboche konpayi kalifye pou fé tés pou
detémine si gen penti abaz plon nan bilding yo epitou pran devan pou fé travay dinamik pou redui
obligasyon ki asosye avék penti abaz plon an. Lwa Lokal 1 an prevwa yon egzansyon pou séten
dispozisyon nan Iwa a le yo soumet tes ak dokiman obligatwa yo. Aplikasyon pou Egzansyon
modifye HPD a gen ladan kounye a machaswiv an detay ak afidavit obligatwa yo. HPD ap pibliye
anvan lontan yon bilten pou bay plis enfomasyon an detay sou pwosesis aplikasyon pou egzansyon
an.

Adopsyon Reg Amande Konsenan Prevansyon ak Kontwol Anpwazonnman

ak Plon

Avi sou Adopsyon Amannman nan Rég Konsénan Prevansyon ak Kontwol Anpwazonnman ak
Plon an te modifye Rég Vil New York yo (Rules of the City of New York, RCNY). Rég yo presize
ke pwopriyete lojman miltip yo kapab aplike pou resevwa egzansyon pou egzijans Lwa Lokal 1
swa kom “San danje ak Plon” oswa kom “San Plon”. Yo ka akode egzansyon yo pou inite lojman
apa oswa pou yon bilding annantye. Egzansyon "san plon" an egzije pou yo soumet tes ak dokiman
ki endike inite a oswa bilding lan pa gen penti abaz plon ladan, swa pa mwayen tés negatif oswa
pa mwayen eliminasyon definitif penti abaz plon. Egzansyon "san danje ak plon" an egzije pou yo
soumet tes ak dokiman ki endike yo te kontwole oswa kondane sifas penti abaz plon yo.

Yo te fé mizajou tou nan Reg HPD yo sou penti abaz plon pou yo annako avek Lwa Lokal 70 ane

2019 la ki presize ke HPD dwe verifye konfomite pwopriyeté yo avék Lwa Lokal 1 an, kote HPD
egzije pou soumeét dosye yo oblije konséve pou 200 bilding omwen pou chak ane fiskal. Rég ki
adopte yo fikse krité konsenan moman dosye sa yo dwe soumet, men yo pa anpeche ajans lan
egzije dosye nan nenpot Iot sikonstans, si ajans lan jije li nesesé pou fe sa. Reg ki adopte yo dekri
tou dokiman ki obligatwa pou konseve ak soumét le gen yon demann odit alekri.

Pwogram Pre HPD pou Reyabilitasyon Modere pou Bilding ki Pi Ansyen yo
Gen Ladan Kounye a Finansman pou Reparasyon Penti Abaz Plon

Pou pwopriyete bilding ki egziste deja yo ki gen 3 inite oswa plis ki bezwen gwo travay
reparasyon/ranplasman sistém bilding, genyen de (2) pwogram pré HPD ki ofri finansman
abodab pou travay reyabilitasyon yo:

e Pwogram Pre pou Reyabilitasyon Lojman Plizyé Fanmi an (Housing Rehabilitation
Loan Program, HRP) prevwa pré pou reyabilitasyon avek to denteré ba (jiska 3%) pou
ranplasman gwo sistéem bilding yo, ki gen ladan, men se pa sa selman, ranplasman twati ak
fenét, travay konsenan anvlop bilding (Lwa Lokal 11 ak jwentman), ak amelyorasyon nan
sistem chofaj, elektrik, ak/oswa plonbri yo. Pou jwenn plis detay, vizite paj web HRP a.

e Pwogram Prezevasyon Lojman Ekolojik (Green Housing Preservation Program,
GHPP) prevwa pré san entere, pre ak ranbousmam sou kondisyon, pou finanse efikasite
engjetik ak amelyorasyon konsévasyon dlo, ansanm ak pré ranbousman to denteré ba (jiska
3%), pou finanse amelyorasyon Ki nesesé nan sistem yo, ki gen ladan, men se pa sa selman,
ranplasman twati, fenét ak chodye. Domén travay pwojé a dwe gen ladan mezi pou
efikasite enejetik ki ta dwe pémét ekonomize omwen 20% nan engji anyél (chofaj ak
elektrisite), dapre verifikasyon enéjetik yon Iot pati fé. Pou jwenn plis detay, vizite pajweb
GHPP a.

Grasa yon pati nan inisyativ Vil San Plon Vil New York la, toude pwogram yo kounye a ofri tou
finansman ak to dentere 0%, finansman ak ranbousman sou kondisyon, ki rive jouk nan $10,000
pou chak lojman rezidansyél pou eliminasyon penti abaz plon, pou bilding lokasyon kalifye ki te
konstwi anvan 1960. HPD fé enspeksyon/tes pou plon an gratis pou pwopriyeté a. Nan inisyativ
sa a, pwopriyete yo resevwa éd pou feé bilding yo pi an sekirite ak pi bon pou lasante pou lokate

aktyel yo ak pwochen lokateé yo epi konfome yo avek egzijans Lwa lokal NYC konsénan Plon.

Finansman pou eliminasyon plon nan pwogram sa yo disponib selman an konbinezon avék yon
pi gwo pote travo reyabilitasyon ki modere.

Pou resevwa plis enfomasyon, voye yon imel bay hpdpres@hpd.nyc.gov

